
QORTI TAL-APPELL
IMHALLFIN
S.T.O. PRIM IMRALLEF MARK CHETCUTI

ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar I-Erbgha, 31 ta’ Mejju, 2023.

Numru 4

Rikors numru 1131/14/1 LM

Orazio sive Grezzju Azzopardi
V.

Anthony Azzopardi

[I-Qorti:

1. Dan huwa appell ta’ Orazio sive Grezzju Azzopardi, kif ukoll appell
in¢identali mressaq minn Anthony Azzopardi, minn sentenza moghtija
mill-Prim’Awla tal-Qorti Civili fis-26 ta’ Frar, 2018, (minn issa | hemm

imsejha “s-sentenza appellata”);

2. ll-grajjiet ewlenin li wasslu ghal din it-tilwima huma dawn;

3. B'rikors mahluf imressaq fit-12 ta’ Dicembru, 2014, Orazio
Azzopardi, li huwa bidwi u negozjant tal-bejgh tal-fjuri, fisser li huwa I-
proprjetarju ta’ ghadd ta’ ghodod, makkinarju u aggeggi ohra, li huma fil-
pussess ta’ ibnu Anthony Azzopardi. Jghid li ghalkemm huwa talab lil ibnu
sabiex iroddlu lura dawn |-oggetti, u dan anke b’ittra uffi¢jali tal-20 ta’
Jannar, 2014, ibnu baga’ m’ghamel xejn minn dak mitlub. Filwaqt i
jispjega li dan kollu wasslu biex garrab id-danni, jghid li fi¢c-Cirkustanzi
huwa ma fadallu I-ebda ghazla ohra ghajr li jibda dawn il-pro¢eduri u jitlob

lill-Qorti sabiex: -

€) ‘prevja kull dikjarazzjoni ohra talvolta mehtiega u necessarja,
tiddikjara illi I-intimat gieghed, kontra r-rieda tar-rikorrent, izomm fil-
pussess tieghu u possibilment anke juza diversi oggetti proprjeta tar-
rikorrent fosthom ghodod, makkinarju u aggeggi agrikoli, pompi
sommerqibbli, pajpijiet tat-tisqija, pearl lights, zigarelli, switch board,
lampi, tubi, pressure pipes, bozoz u oggetti ohra kif aktar ‘il fuq deskritti;

(b)  tikkundanna lill-intimat sabiex fi zmien qasir u perentroju li jigu
lilu prefiss minn din [-Onorabbli Qorti jirritorna lir-rikorrent dawn il-
makkinarju, ghodod, aggegqgi agrikoli u affarijiet ohra Ii jinsabu fil-
pussess tieghu;

(c) tiddikjara illi I-intimat ghandu jhallas lir-rikorrent dik is-somma li
tigi likwidata in linea ta’ danni ghall-pussess u uzu illegali u bla titolu ta’
dan il-makkinarju, ghodod u/jew oggetti ohra da parti tal-intimat;

(d)  tillikwida dawn id-danni okkorrendo bl-opera ta’
nominandi; u

perit/i
(e) tikkundanna lill-intimat ghall-hlas tad-danni kif likwidati lir-
rikorrent.

Bl-ispejjez tal-prezenti, bl-imghax legali u b’riserva ta’ kull azzjoni ohra

spettanti lir-rikorrent kontra I-infimat li huwa minn issa ingunt ghas-
subizzjoni”.

4. Bi twegiba mahlufa mressqga fis-26 ta’ Jannar, 2015, il-konvenut
Anthony Azzopardi, wiegeb ghat-talbiet ta’ missieru billi qal li dan ghandu
l-ewwel u gqabel kollox, iressaq prova tal-jedd li jgawdi fuq l-oggetti li gew
imsemmija minnu fir-rikors promotur. Bla hsara ghal dan, jistqarr li huwa
m’ghandu |-ebda oggezzjoni li missieru jiehu dawk [-oggetti li huma
proprjeta esklussiva tieghu, u dan sakemm I-istess missieru jroddlu lura
dak il-makkinarju u l-oggetti kollha li huma tieghu u li jghid li ged jinzammu
bla jedd minn missieru. Jinsisti pero li huwa ghandu I-jedd li jzomm I-
oggetti proprjeta ta’ missieru, u dan sakemm missieru jroddlu lura dawk
|-affarjiet tieghu li gieghed izomm minghajr jedd. Fuq is-sahha ta’ hekk
jargumenta li kull ordni ta’ ritorn ta’ oggetti mizmuma minnu ghandha tkun
soggetta ghar-radd lura ta’ dawk I-mobbli kollha li huma tieghu. Sa fejn
imbaghad ghandu x’jagsam mal-pretensjoni ta’ missieru ghall-hlas tad-
danni, il-konvenut jistqarr li huwa m’ghamel I-ebda uzu minn oggetti li
mhumiex proprjeta tieghu, u ghalhekk m’hemm I-ebda danni li gew
img@arrba minn missieru. Ghalaq imbaghad billi jghid li, fkull kaz, jaga’ fuq
missieru li jipprova li garrab xi dannu, il-gies ta’ dak id-dannu, u fl-ahhar

mill-ahhar li huwa hati ghal dak |-istess dannu;

5. Anthony Azzopardi ma wagafx hawn u flimkien mat-twegiba
mahlufa tieghu ressaq kontrotalba li fiha fisser kif huwa wkoll il-propjetarju
ta’ ghadd ta’ ghodod, makkinarju u oggetti agrikoli ohra, li huma fil-

pussess ta’ missieru, u dan minghajr ma ghandu jedd ghalihom. Jispjega

li wara li ma bagax jahdem flimkien ma’ missieru, huwa talab lil missieru
sabiex iroddlu lura dawk l-oggetti, I-ghodod u I-makkinarju tieghu, pero
dan naqas milli jaghmel dak mitlub. Jghid ukoll li huwa ghandu bzonn ta’
dawk il-mobbli ghax-xoghol tieghu li ged iwettag ghal rasu, u jilmenta li
garrab id-danni minhabba I-pussess minghajr titolu u uzu illegali tat-
taghmir tieghu minn missieru. Fuq is-sahha ta’ hekk, Anthony Azzopardi

talab lill-Qorti sabiex:

€)) “Tiddikjara li r-rikorrent rikonvenut qieghed kontra r-rieda tal-
esponent rikonvenzjonant (recte), izomm fil-pussess tieghu u anke
Jaghmel uzu ta’ diversi oggetti proprjeta tal-esponent rikonvenzjonant
(recte) fosthom ghodod, makkinarju u oggetti agrikoli hawn fuq indikati,
u oggetti ohra proprjeta tal-esponent rikonvenzjonant (recte);

(b)  Tikkundanna lir-rikorrent rikonvenut sabiex fi zZmien qasir u
perentorju li jigi lilu prefiss minn din [-Onorabbli Qorti jirritorna lill-
esponent rikonvenzjonant (recte) dawn I-ghodod, makkinarju u I-oggetti
agrikoli u mobbli ohra li jinsabu fil-pussess tar-rikorrent rikonvenut;

(c)  Tiddikjara li r-rikorrent rikonvenut ghandu jhallas lill-esponent
rikonvenzjonant (recte) dik is-somma li tigi likwidata in linea ta’ danni
ghall-pussess u uzu illegali u bla titolu ta’ dan il-makkinarju, ghodod u
oggetti ohra da parti tar-rikorrent rikonvenut;

(d) Tillikwida dawn id-danni okkorrendo bl-opera ta’ perit/i
nominandi; u

(e)  Tikkundanna lir-rikorrent rikonvenut ghall-hlas tad-danni kif
likwidati lill-esponent rikonvenzjonant (recte).

Bl-ispejjez kontra r-rikorrent rikonvenut li gieghed jigi minn issa ingunt
ghas-subizzjoni”.
6. L-attur rikonvenzjonat wiegeb ghal dawn it-talbiet billi bi twegiba
mahlufa tat-13 ta’ Marzu, 2015, qal li t-taghmir kollu li ibnu ged jippretendi
titolu fuqu nxtara minnu stess, u minhabba fhekk ¢ahad ghalkollox li ged

izomm fil-pussess tieghu xi ghodda, makkinarju jew oggetti ohra li huma

proprjeta ta’ ibnu. Cahad ukoll |i kkawza xi danni lil ibnu, u qal li s-

sitwazzjoni kienet proprju bl-invers ghaliex kien ibnu li kkawzalu d-dannu;

7. B’sentenza moghtija fis-26 ta’ Frar, 2018, |-Ewwel Qorti qatghet din

it-tilwima billi ghar-ragunijiet hemmhekk imfissra: -

(@) laqghet l-ewwel talba tal-attur Orazio Azzopardi u dan
‘limitatament  fir-rigward tal-pompa tal-hama [li giet akkwistata
minghand hut Frans Borg, il-mutur b’rota wahda u z-zewg pompi tal-
ilma, dik single phase u dik 3 phase, kif ukoll il-pearl lights, zigarelli,
switch board, lampi, tubi u pressure pipes, li ghandhom jigu ritornati lill-
attur fi zmien tletin (30) gurnata mill-ghoti ta’ din is-sentenza”, filwaqt li

cahdet il-kumplament tat-talbiet tal-attur;

(b) laqghet parzjalment l-ewwel u t-tieni talbiet tal-konvenut
rikonvenzjonant Anthony Azzopardi u dan billi ordnat lil Orazio
Azzopardi sabiex fi zmien tletin (30) gurnata mid-data tas-sentenza
jirritorna lil ibnu dawn |-oggetti: “t-tractor bil-gaffa mudell 1358 u |-gaffa
bil-mudell 165, il-combined harvester mudell M31, il-baler John Dyer,
il-lembut taz-zrigh tal-qamh, il-karru tad-demel, is-sikka ta’ bi tnejn, ir-
reaper ta’ 6 piedi, il-geddiesa tal-mudell Kuhn, it-tank tal-bexx bil-liner
ta’ 400 litru mixtri minghand Gaetano Caruana Ltd, il-mutur tal-hart

Lombardini u I-mutur tal-hart tal-petrol, il-mutur tal-hart Koti-m, id-driller

metabo tal-idejn, il-power wash u |-pajpijiet, sprinklers, cocks, fittings u

partijiet simili”; u

(c) Ordnat li kull parti kellha tbati l-ispejjez taghha, u dan “in vista

tac-Cirkostanzi tal-kaz”

8. Kemm [-attur kif ukoll il-konvenut ma gablux ghalkollox ma’ din is-
sentenza u filwaqt li Orazio Azzopardi ressaq rikors tal-appell fis-16 ta’
Marzu, 2018, Anthony Azzopardi ressaq appell in¢identali flimkien mat-

twegiba ghall-appell ewlieni, u dan fit-30 ta’ April, 2018;

9. Fl-appell ewlieni, Orazio Azzopardi gieghed jargumenta li I-Ewwel
Qorti wettqet apprezzament hazin tal-fatti, u fuq is-sahha tar-ragunijiet
hemmhekk imfissra gieghed jitlob lil din il-Qorti sabiex tirriforma s-

sentenza appellata u dan billi:

“I. Tikkonfermaha fdik il-parti fejn hija laqghet I-ewwel talba tal-attur
limitament fir-rigward tal-pompa tal-hama Ii giet akkwistata minghand
hut Francis Borg, il-mutur b’rota wahda u z-zewg pompi tal-ilma, dik
single phase u dik 3 phase, kif ukoll il-pear! lights, zigarelli, switch
board, lampi, tubi u pressure pipes;

ii. Tirrevokaha u tikkancellaha f'dik il-parti fejn laqghet ir-raba’ u I-hames
eccezzjonijiet tal-konvenut u ¢ahdet il-bqija tat-talbiet tal-attur u minflok
tghaddi sabiex tichad I-e¢cezzjonijiet tal-konvenut fl-intier taghhom
filwaqt li tilga’ t-talbiet kif dedotti;

iii. Tirrevokaha u tikkancellaha fdik il-parti fejn c¢ahdet I-ewwel
eccezzjoni tal-attur rikonvenzjonat fir-risposta mahlufa tieghu ghall-
kontro-talba tal-konvenut rikonvenzjonanti u fejn laqgghet I-ewwel u t-
tieni talbiet tal-konvenut rikonvenzjonant limitament ghat-tractor bil-
gaffa mudell 1358 u I-gaffa bil-mudell 165, il-combined harvester mudell
M31, il-baler John Dyer, il-lembut taz-zrigh tal-qamh, il-karru tad-demel,

is-sikka ta’ bi tnejn, ir-reaper ta’ 6 piedi, il-geddiesa tal-mudell Kuhn, it-
tank tal-bexx bil-liner ta’ 400 litru mixtri minghand Gaetano Caruana
Ltd, il-mutur tal-hart Lombardini u I-mutur tal-hart tal-petrol, il-mutur tal-
hart Koti-m, id-driller metabo tal-idejn, il-power wash u I|-pajpijiet,
sprinklers, cocks, fittings u partijiet simili, u minflok tghaddi sabiex tilga’
l-e¢cezzjonijet tal-attur rikonvenzjonat kif dedotti filwaqt i tichad it-
talbiet tal-konvenut rikonvenzjonant fl-intier taghhom;

Bl-ispejjez taz-zewgq istanzi kontra l-intimat appellat”.

10. L-appellat Anthony Azzopardi, filwaqt li talab lil din il-Qorti sabiex
tichad I-appell ewlieni u dan ghar-ragunijiet imfissra minnu fir-risposta
ghal dak I-appell, fl-appell in¢identali talab lil din il-Qorti sabiex tvarja s-

sentenza appellata u dan billi:

“a) Tirriforma s-sentenza moghtija f'dik il-parti fejn I-Ewwel Qorti laqghet
limitatament it-talba tal-konvenut rikonvenzjonant fir-rigward tat-tractor
bil-gaffa mudell 1358 u I-gaffa bil-mudell 165, il-combined harvester
mudell M31, il-baler John Dyer, il-lembut taz-zrigh tal-qamh, il-karru
tad-demel, is-sikka ta’ bi tnejn, ir-reaper ta’ 6 piedi (Ir-ripper u romblu
ta’ sitt piedi), il-geddiesa tal-mudell Kuhn, it-tank tal-bexx bil-liner ta’
400 litru mixtri minghand Gaetano Caruana Ltd, il-mutur tal-hart
Lombardini u I-mutur tal-hart tal-petrol, il-mutur tal-hart Koti-m, id-driller
metabo tal-idejn, il-power wash u |-pajpijiet, sprinklers, cocks, fittings u
partijiet simili, fis-sens illi tilga’ t-talba tal-konvenut rikonvenzjonant ukoll
fir-rigward tas-segwenti oggetti; Daler Massey Ferguson, xafra tal-hsad
modell Kone, il-pompa tal-hama, it-tank tal-bexx komplut bil-liner ta’
200 litru, Iot ta’ spare parts, geddiesa tal-mudell Taljan, pompa tal-ilma
2 inch electric single phase, pompa tal-ilma 3 phase”,;

b) Tirriforma s-sentenza moghtija fdik il-parti fejn I-ewwel Qorti laqghet
limitament |-ewwel talba tal-attur, u senjament fir-rigward taz-zewg
pompi tal-ilma, dik single phase u dik 3 phase;

c) Tirriforma s-sentenza moghtija mill-ewwel Onorabbli Qorti datata 26

ta’ Frar, 2018 billi tordna Ii I-ispejjez taz-zewq istanzi ghandhom jigu
sopportati mir-rikorrent appellant Orazio Azzopardi”.

11. Bitwegiba mressqa fit-22 ta’ Mejju, 2018, l-attur Orazio Azzopardi

fisser kif I-aggravji tal-konvenut rikonvenzjonant mhumiex misthogga u

fuq is-sahha ta’ dawk |-argumenti talab lil din il-Qorti sabiex tichad I-appell

inCidentali u dan bl-ispejjez kontra I-konvenut;

12. Wara li I-Qorti rat I-atti kollha tal-kawza, kif ukoll hadet gies ta’ dak
kollu li kellhom xi jghidu I-avukati tal-partijiet waqt it-trattazzjoni bil-fomm
li nzammet fis-seduta tat-28 ta’ Frar, 2023, il-Qorti hija issa fgaghda biex

tghaddi ghas-sentenza;

Ikkonsidrat:

13. F’dawn il-proceduri, il-partijiet, geghdin jixlu lil xulxin li ged izommu
bosta ghodda u makkinarju li jintuzaw fix-xoghol taghhom, minghajr |-
ebda titolu, u dan bi hsara ghalihom. Fuq is-sahha ta’ hekk, iz-zewg
partijiet ged jitolbu lill-Qorti ssib li I-oggetti msemmija minnhom huma
proprjeta esklussiva rispettiva taghhom, u konsegwentement tordna lill-
kontroparti rispettiva sabiex troddilhom lura dak it-taghmir u I-makkinarju,
fi zmien prefiss u flimkien mal-hlas tad-danni li ged jilmentaw li darrbu

minhabba z-Zzamma llegali ta’ dawk il-mobbli proprjeta taghhom;

14. Wara li I-Ewwel Qorti ma tatx ragun ghalkollox lil ebda parti, iz-

zew( partijiet geghdin issa jappellaw minn dik is-sentenza, u dan kemm

permezz ta’ appell ewlieni li tressaq mill-attur rikonvenzjonat Orazio

Azzopardi, kif ukoll permezz ta’ appell in¢identali li tressag mill-konvenut

rikonvenzjonant Anthony Azzopardi;

15. Fid-dawl ta’ dan, il-Qorti ser tkun ged tibda billi -ewwel tistharreg I-

ilmenti li tressqu fl-appell ewlieni, biex imbaghad tghaddi biex tqis I-appell

in¢identali;

16. Fl-appell ewlieni, Orazio Azzopardi gieghed jilmenta li I-Ewwel

Qorti nagset milli taghmel apprezzament xieraq tal-provi mressga
quddiemha. F’dan ir-rigward, jibda biex jirreferi ghall-gurisprudenza ta’
din il-Qorti dwar aggravji ta’ din ix-xorta u jissottometti li fdan il-kaz
‘fjezistu dawk ir-ragunijiet serji bizzejjed” li fuq is-sahha taghhom din il-
Qorti ghandha twettaq apprezzament mill-gdid tal-provi. Filwaqt i
jammetti li -Ewwel Qorti gieset hafna mill-evidenza li tressget quddiemha,
jilmenta li hekk kif ghaddiet ghall-konsiderazzjonijiet, I-Ewwel Qorti
ghazlet li ssejjes il-gudizzju taghha fuq numru ta’ assunzjonijiet li ma
kinux necessarjament isegwu mill-evidenza, b’dan illi ma nghatawx
ragunijiet xierqa ghalfejn ¢ertu provi gew megqjusa u ohrajn gew skartati
ghalkollox. Wara li jaghmel referenza ghall-gurisprudenza dwar il-grad ta’
prova fi pro¢eduri ta’ natura Ccivili, jargumenta li mill-provi li tressqu
quddiem |-Ewwel Qorti, huwa rnexxielu jipprova I-pretensjonijiet tieghu

sal-grad mitlub mil-ligi, filwaqt li I-konvenut Anthony Azzopardi nagas milli

jaghmel hekk, u dan sa fejn imbaghad ghandu x’jagsam mat-talbiet

rikonvenzjonali;

17. B’mod specifiku, I-attur imbaghad jirreferi ghar-registru dwar I-infig
li gie mressag minn bintu Marthese Azzopardi, u filwaqt li jargumenta li
din tat spjegazzjoni ¢ara dwar l-origini tal-istess, jipprotesta ghall-fatt Ii |-
Ewwel Qorti qalet li kienet “moralment konvinta” li dak ir-redistru kien
wiehed “fabbrikat”. Jilmenta wkoll mill-fatt li I-Ewwel Qorti ghazlet li taghti
affidabbilta kbira lill-verzjoni tal-konvenut, filwaqt li ma tat I-ebda kredibilta
lilu, u dan minkejja li jghid li ressaq bosta xhieda tal-fatti allegati minnu,
filwaqt Ii I-konvenut ma ressaq prattikament |-ebda xhud sabiex
jikkorrobora dak li nghad minnu. F’dan ir-rigward, jilmenta li I-Ewwel Qorti
ma tatx piz bizzejjed lix-xhieda ta’ wliedu u jissottometti li kien
matematikament impossibbli ghall-konvenut |i jixtri dawk |-ghodda u |-
ingen;ji kollha li gal li xtara bi flusu. Jilmenta wkoll mill-fatt li I-Ewwel Qorti
tat piz mhux misthoqq lill-ircevuti li ressaq il-konvenut, u jissottometti li
dawn “ma jiswewx bhala prova” ghaliex fi kliemu “huwa nkontestat” li kien
huwa stess li kien jibghat lill-konvenut biex imur jixtri u mbaghad kien
jaghtih il-flus lura. Jghid ukoll li I-osservazzjoni tal-Ewwel Qorti li huwa
nagas milli jressaq xi ricevuti sabiex isahhah il-pretensjonijiet tieghu
langas m’hija siewja, u dan ghaliex huwa ma seta’ qatt iressaghom
galadarba kienu fil-pussess tal-konvenut. Filwaqgt li jammetti li hekk kif

kien ged jixhed huwa ma kienx kapaci jiftakar ¢ertu dettalji, jispjega li dan

ma sarx ghar-ragunijiet milhuga mill-Ewwel Qorti, u ¢joé ghax kien evaziv,
imma ghaliex huwa bniedem ta’ eta avvanzata u ghalhekk “huwa naturali
li ma jkunx f'qaghda li jwiegeb ghal kull dettal mistogsi lilu”. Jaghlaq
imbaghad billi jargumenta li mhuwa minnu xejn li ma kienx kapaci jaghraf
l-oggetti li kienu proprjeta tieghu u li ged jippretendi lura fdawn il-
proceduri, u fdan ir-rigward jirreferi ghal-lista li giet imressga minnu

fdokumenti ‘GA1, GA2 u GA3’, li jghid li kkonferma kemm-il darba;

18. Ikkonsidrat li I-qofol tal-appell ewlieni jistrieh sewwasew fuq il-
kritika tal-proc¢ess ta’ apprezzament tal-provi mwettaq mill-Ewwel Qorti,
il-Qorti tgis li qabel xejn ghandha titlaq billi tosserva li ghalkemm [-attur
gieghed jghid sewwa li din il-Qorti hija moghnija b’kull setgha li tinterpreta
[-fatti b’mod differenti minn kif tkun fehmithom I-Ewwel Qorti, u li fug kollox
ghandha d-dmir li twettaq apprezzament awtonomu tal-fatti, fl-istess
waqt, ma jistax jintesa li din il-Qorti m’ghandhiex tissostitwixxi I-
apprezzament tal-fatti hekk kif maghmul mill-Ewwel Qorti b’mod laxk, u
dan specjalment fejn tidhol il-kredibilita ta’ xhieda li I-Ewwel Qorti tkun
semghet quddiemha, jew inkella fdawk i¢-Cirkustanzi fejn dik il-Qorti tkun
ghazlet bejn zewg possibilitajiet ta’ interpretazzjoni ta’ fatt li t-tnejn ikunu
plawsibbli.! Kif intgal minn din il-Qorti fis-sentenza fl-ismijiet ta’ George

Galea v. Maria Carmela sive Marica Baldwin, xoghol il-Qorti fl-istharrig

! Ara fost hafna ohrajn is-sentenzi fil-kawzi fl-ismijiet ta’: Rosaria Maria Mamo et v. Dael
Theuma Whitelaw, deéiza minn din il-Qorti fil-25 ta’ Jannar, 2023, (App. Civ. 838/2019/1), u
Philip Gauci et. v. Alfred Gauci et., de¢iza minn din il-Qorti fid-29 ta’ Marzu 2019 (App. Civ.
Nru. 37/2004/1);

ta’ aggravju ta’ din ix-xorta, huwa propju li: “tara Ii bla ma tissostitwixxi I-
fehma jew l-apprezzament taghha tal-fatti mressga, tqis jekk minn dawk
il-provi l-ewwel Qorti setghetx ragonevolment tasal ghall-fehma li tkun
waslet ghaliha u jekk dik il-fehma hijiex kontradetta mill-provi li hija kellha
jew jekk it-tifsir moghti minnha ghal dawk il-provi huwiex tali li persuna

ragonevoli ma tasalx biex taghmlu.”;?

19. Wara li fliet bir-reqga I-provi kollha li tressqu fl-atti u dan fil-qafas
tal-parametri li ghadhom kif ged jigu msemmija, din il-Qorti jidhrilha li |-
appell ewlieni huwa misthoqq biss sa fejn ghandhom x’jagsmu dawn |-

oggetti:

(@) il-‘welding set’ li jinsab fil-garaxx tal-konvenut fBulebel iz-Zghir;

(b) l-oggetti li geghdin fil-kantina tar-residenza tal-konvenut u ¢joe:
(i) s-sitt (6) rollijiet tax-xibka tas-serer; (ii) I-erbgha u ghoxrin (24) roll
tal-karti bil-kitba; (iii) I-‘plastic sleeves’; (iv) il-hadid tat-tarag; (v) iz-
zew(q kaxxi t-shirts tad-ditta u ‘lott’ linef; (vi) kif ukoll I-‘oasis bases’,

‘swags’ u ‘plastic forks’; u

(c) it-tliet muturi tal-hart u ¢joe dawk: (i) tad-diesel tal-marka

‘Lombardini’; (i) tal-petrol 2-stroke; u (iii) tal-marka koti-m (titan);

2 App. Civ. Nru. 90/14/1FDP, de¢iza fil-11 ta’ Ottubru 2022.

20. Sa fejn ghandu x’jagsam mal-‘welding set’ li jinsab fil-garaxx tal-
konvenut fBulebel iz-Zghir, il-Qorti rat li faffidavit li tressaq mill-attur,
John Bonavia stqarr li I-‘welding set’ li I-attur ged jitlob fdin il-kawza u li
jinsab imnizzel fil-lista ‘Dok GA1’3 kien tahulu huwa stess, u dan wara li
ma kienx jaghmel uzu minnu.* L-istess verzjoni giet ukoll imtennija minn
martu Mary Grace Bonavia, li tigi bint I-attur.> Ghalkemm il-konvenut
ghamel kontroezami kemm lil John Bonavia,® kif ukoll lil Mary Grace
Bonavia,” huwa naqas ghalkollox milli jistagsihom dwar dan il-‘welding
set’. Hekk ukoll, il-konvenut langas ma ressaq xi prova li permezz taghha
wera li dak il-‘welding set’ kien tieghu. 1l-Qorti rat ukoll li fis-sentenza
appellata m’hemm I|-ebda konsiderazzjoni li tista’ tispjega ghalfejn I-
Ewwel Qorti ma hassitx li kellha tilga’ I-ewwel talba tal-attur sa fejn
ghandu x’jagsam dan il-‘welding set’, u fi¢-Cirkustanzi thoss li flimkien
mal-oggetti li tnizzlu fir-raba’ paragrafu tal-parti dispozittiva tas-sentenza
appellata, I-ewwel Qorti kellha wkoll tordna lill-konvenut sabiex irodd lura

lill-attur dan il-‘welding set’,

21. Fir-rigward ta’ dawk [-oggetti li gew imnizzla f'paragrafu (19)(b)

ta’ din is-sentenza, u ¢joé dawk li geghdin fil-kantina tar-residenza tal-

3 Fol.17.

4 Ara l-affidavit ta’ John Bonavia, fol. 56.

5 Ara |-affidavit ta’ Mary Grace Bonavia, fol. 58.

6 Ara t-traskrizzjoni tal-kontroezami ta’ John Bonavia li sar wagqt is-seduta tas-16 ta’ Jannar,
2017, fol. 280 — 283.

7 Ara t-traskrizzjoni tal-kontroezami ta’ Mary Grace Bonavia li sar waqt is-seduta tas-16 ta’
Jannar, 2017, fol. 255—279.

konvenut, il-Qorti jidhrilha li I-Ewwel Qorti kellha wkoll tordna lill-konvenut
sabiex irodd lura lill-attur dawk l-oggetti, u dan b’zieda mal-oggetti li
tnizzlu fir-raba’ paragrafu tal-parti dispozittiva tas-sentenza appellata. Il-
Qorti ged tghid hekk ghaliex, fl-affidavit tieghu, il-konvenut stess ammetta
li I-oggetti kollha li tnizzlu f‘Dok. GA2’ ma kinux tieghu u kienu tpoggew
hemmbhekk minn missieru.? ll-konvenut sahansitra jghid li huwa kien talab
lil hutu u lil missieru sabiex inehhu dawn l-oggetti minn hwejgu,® u
ghalhekk f'¢irkustanzi bhal dawn, din il-Qorti ma ssib |-ebda raguni
ghalfejn I-Ewwel Qorti ma kellhiex tordna lill-konvenut sabiex irodd lura
lill-attur dawk l-oggetti kollha li ssemmew f‘Dok GAZ2’, u dan ghajr ghas-
sufan u I-pozambrella bl-irhama li mhijiex tal-attur, izda ta’ Marthese
Azzopardi, li tigi oht il-konvenut. Dwar din tal-ahhar, il-Qorti ghalkemm
mhijiex ser tkun qed taghti xi ordni specifika dwarha u dan peress li
Marthese Azzopardi mhijiex parti minn din il-kawza, tittama li jirrenja s-

sens komun u jigu evitati piki li m’hemmx posthom bejn I-ahwa!

22. Safejn imbaghad ghandu x’jagsam mat-tliet muturi tal-hart, li din

id-darba jiffurmaw parti mill-azzjoni rikonvenzjonali tal-konvenut u i |-
Ewwel Qorti ordnat lill-attur sabiex jirritornahom lura lill-konvenut u dan
fost l-oggetti li gew imnizzla fparagrafu tlieta tal-parti dispozittiva tas-
sentenza appellata, il-Qorti thoss li anke hawnhekk, id-decizjoni tal-

Ewwel Qorti mhijiex ragonevoli. 1I-Qorti hija ta’ din il-fehma ghaliex f'dan

8 Ara |-affidavit tal-konvenut Anthony Azzopardi, fol. 104.
91d.

ir-rigward u b’kuntrast ghal hafna mill-bgija tal-oggetti li huma I-mertu tal-
azzjoni rikonvenzjonali, il-konvenut naqas ghalkollox milli jressaq imqar I-
icken spjega dwar kif u meta huwa akkwista dawn il-muturi tal-hart. Hekk
ukoll I-appellant nagas milli jressaq xi réevuta jew kitba li permezz taghha
wera li kien huwa li xtara dawn I-oggetti. Lanqgas m’hemm xi indikazzjoni
li dawn I-muturi kienu parti mis-sett ta’ ingenji li nxtraw minghand Frans
Borg ta’ Hal Qormi. F’¢irkustanzi bhal dawn, il-Qorti thoss li I-konvenut
bhala rikonvenzjonant japplika ghalih il-prin¢ipju ta’ actore non probante

reus absolvitur;

23. Mill-bgija, din il-Qorti hija tal-fehma li I-kritika tal-attur lejn is-

sentenza appellata mhijiex misthoqqa;

24. Perezempju u sa fejn ghandu x’jagsam (i) maz-zewg tractors bil-

gaffa mudell 135B u 165; (ii) il-‘combined harvester’ mudell M31; (iii)

il-‘baler’ tad-ditta ‘John Dyer’; (iv) il-lembut taz-zriegh tal-qamh; (v)

is-sikka ta’ bi tnejn; (vi) ir-‘ripper’; (vii) il-geddiesa tal-mudell ‘Kuhn’,

kif ukoll (viii) il-karru_tad-demel; din il-Qorti osservat li filwaqt li I-attur

stess tenna li dawn |-oggetti nxtraw minghand ¢ertu Frans Borg minn Hal
Qormi,'° min-naha tieghu dan Frans Borg (li tressaq bhala xhud mill-attur

stess) ghamilha c¢ara bil-bosta li huwa kien biegh I-ingenji tieghu lill-

10 Ara |-affidavit ulterjuri ta’ Orazio Azzopardi, fol. 81 sa 83, fejn jirreferi ghal dan il-makkinarju
wiehed, wiehed, u jghid inxtraw minghand Frans Borg.

konvenut Anthony Azzopardi u mhux lill-attur.t! Barra minn hekk, u tal-
istess relevanza huwa I-fatt li ghalkemm I-attur insista li huwa xtara dawn
l-oggetti kollha ghall-prezz ta’ hamest elef ewro (€5,000.00), Frans Borg,
filwaqt li stqarr li I-attur kien tassew ghaddielu dan il-pagament, spjega li
dawk il-flus kienu dovuti lilu bhala parti minn ammont akbar li kellu jaghtih
il-konvenut.? Fil-fatt, irrakkonta li hekk kif |-attur kien ghaddielu dawk il-
flus huwa qallu “iena lil Twanny tlabthom”.'® L-istess Frans Borg zied
jghid ukoll li ghall-bejgh ta’ dawk l-oggetti kollha, huwa kien thallas
b’kollox mill-konvenut Anthony Azzopardi mal-ghoxrin elf lira Maltin
(LM20,000.00),** li tahomlu bin-nifs u dan sa madwar sena gabel li
tressaq jixhed f'din il-kawza, u ¢joé sas-sena 2015.'®> Ta’ min jghid ukoll
li kemm ix-xhieda tal-konvenut b’rabta max-xiri ta’ dawn l-oggetti, kif ukoll
il-verzjoni ta’ Frans Borg, hija wkoll imsahha minn ¢ertu dokumenti ohra,
bhal perezempiju l-iskrittura privata li fiha giet dokumentata tranzazzjoni li
saret bejn Frans Borg u I-konvenut,*® kif ukoll mid-dokumentazzjoni li giet
ipprezentata mix-xhud tal-Awtorita ghat-Trasport f Malta, li turi kif fis-sena
li giet iffirmata dik l-iskrittura (2004), il-konvenut kien tassew akkwista z-
zew( tractors minghand Frans Borg.'” F’¢irkustanzi bhal dawn, din il-

Qorti fi zgur ma tistax tghid li d-decizjoni tal-Ewwel Qorti sa fejn ghandha

11 Ara traskrizzjoni tax-xhieda ta’ Frans Borg, moghtija wagqt is-seduta tal-25 ta’ Jannar, 2016,
fol. 71 sa 79.

2 Fol. 75

13 Ara t-traskrizzjoni tal-kontroezami ta’ Frans Borg, li sar waqt is-seduta tas-17 ta’ Mejju, 2017,
fol. 354 tergo.

14 Fol. 77, u fol. 354 tergo.

15 Fol. 78.

16 Ara ‘Dok A9, fol. 131 u I-kontroezami ta’ Frans Borg, li sar waqt is-seduta tas-17 ta’ Mejju,
2017, fol. 354.

17 Ara Dok SC2 u SC3, fol. 289 sa 292.

x’tagsam mal-makkinarju msemmi f'dan il-paragrafu hija rragonevoli, anzi

zzid tghid li tagbel maghha ghalkollox;

25. Hekk ukoll, din il-Qorti langas ma ssib xejn x’tic¢ensura f'dik il-parti
tad-decizjoni tal-Ewwel Qorti li permezz taghha ordnat lill-attur irodd lura

lill-konvenut: (i) it-tank tal-bexx bil-‘liner’ ta’ 400 litru mixtri minghand

Gaetano Caruana Ltd.; (i) id-‘driller’ metabo tal-idejn; (iii) il-‘power

wash’ u (iv) “|-pajpijiet, ‘sprinklers’, ‘cocks’, ‘fittings’ u partijiet

simili”. Ghal dawn I-affarijiet kollha, il-konvenut ressaq ghadd ta’ réevuti
flimkien mal-affidavit tieghu li huma mahruga fismu, u fuq in-numru tal-
VAT personali tieghu.® Ghalkemm huwa minnu li attur jipprotesta li dawn
I-ircevuti ma kellhomx jitgiesu bhala prova favur il-konvenut u dan ghaliex
jghid li huwa kien raddlu lura I-flejjes kollha li jidhru fuq dawk I-ir¢evuti, il-
konvenut min-naha |-ohra ¢ahad dan kollu bil-qawwa u spjega li huwa
kien jigi rimborsat biss ta’ dawk I-ircevuti li jkun mahruga fisem missieru
u mhux fismu personali.® Qal ukoll li huwa ma kienx jigi rimborsat tal-
ispejjez li kieku ma kienx jipprezenta l-ircevuta.?® Fil-kuntest ta’ dawn il-
verzjonijiet opposti ghalkollox, I-Ewwel Qorti ghazlet li temmen il-verzjoni
tal-konvenut fuq dik tal-attur, u dan ghaliex gieset li I-attur wera ghal
ghadd ta’ drabi li ma kienx kredibbli u konsistenti fix-xhieda tieghu, filwaqt

li I-konvenut kien konsistenti. Din il-Qorti ma ssib xejn hazin fdan ir-

18 Ara f'dan is-sens ‘Dok A2’ fol. 109, u ‘Dok A10’ u ‘Dok A11’, minn fol. 132 sa 174.
19 Ara |-kontroezami tal-konvenut Anthony Azzopardi, fol. 328-329.
20 Ara I-affidavit tal-konvenut Anthony Azzopardi, fol. 102.

Pagna 17 minn 30



App. Civ. 1131/14/1

ragunament tal-Ewwel Qorti u dan ghaliex minbarra li I-Ewwel Qorti kellha
tassew ragun meta osservat i l-attur ma kienx konsistenti fix-xhieda
tieghu, fkull kaz, huwa maghruf sewwa li fmaterja ta’ kunflitt ta’ prowvi, il-
Qorti ghandha l|-ewwel u qabel kollox tgis liema wahda miz-zewg
verzjonijiet tal-fatti hija l-aktar wahda verosmili u dan fi¢-Cirkustanzi
zvarjati tal-hajja u fug bilan¢ ta’ probabbilitajiet.?* F’dan il-kaz I-Ewwel
Qorti dehrilha li I-verzjoni tal-konvenut kienet aktar verosimili minn dik tal-
attur, u fcirkustanzi bhal dawn, din il-Qorti ma tarax li hemm lok fejn
ghandha tiddisturba I-apprezzament tal-provi li gie mwettaq mill-Ewwel

Qorti;

26. F’kull kaz, din il-Qorti langas ma tagbel mal-attur li I-Ewwel Qorti
ma kellhiex tqis il-verzjoni tal-konvenut bhala aktar verosimili minn dik
tieghu. Ghalkemm |-attur jipprova jizra’ d-dubiju billi jishaq li fic-Cirkustanzi
li kien jahdem fihom u bil-paga li kellu, il-konvenut ma setax kellu bizzejjed
flus biex jakkwista I-oggetti kollha li I-Ewwel Qorti sabet |li huma tieghu,
din il-Qorti ma tagbilx. Mix-xhieda ta’ Frans Borg, li minghandu I-konvenut
xtara l-parti |-kbira tal-makkinarju li huwa |-mertu tal-kontrotalba tieghu,
jirrizulta li I-konvenut ma gabadx u hareg is-somma ta’ ghoxrin elf lira
Maltin fdaqqa, izda fpagamenti zghar u dan fuqg medda twila ta’ snin.??

Barra minn hekk, bhall-Ewwel Qorti din il-Qorti ma ssib xejn inverosimili

21 Ara f'dan is-sens is-sentenzi ta’ din il-Qorti fil-kawzi fl-ismijiet ta’ Fidele sive Teddy Aquilina
et. v. Stephen Buttigieg, deciza fis-26 ta’ Ottubru, 2022 (Rik. Nru. 317/2015/1); u Paul Attard
v. Direttur Generali (Dwana), deciza fit-30 ta’ Marzu, 2022, (Rik. Nru. 1193/2013/1).

22 Ara x-xhieda ta’ Frans Borg, fol. 78,

Pagna 18 minn 30



App. Civ. 1131/14/1

fil-fatt li I-konvenut kien ged jixtri dan il-makkinarju biex ihaffiflu xoghlu u
jinvesti fil-futur tieghu, f'¢irkustanzi fejn missieru stess kien ged itarraflu li
‘ quddiem dak in-negozju kien ser ikun kollu tieghu, u li dak kollu li kien

ged jaghmel hemmhekk kien ghalih;?3

27. Fuq ix-xagliba I-ohra, din il-Qorti ma tlumx lill-Ewwel Qorti li gieset
lill-attur bhala xhud mhux kredibbli, inkonsistenti u evaziv. Fir-rikors tal-
appell, l-attur stess jikkoncedi li I-Ewwel Qorti osservat tajjeb li huwa ma
kienx kapaci jiftakar uhud mid-dettalji li gew mistogsija lilu, madankollu,
huwa jipprova jiggustifika dan billi jargumenta li dan ma kienx sforz tal-
fatt li ried ikun evaziv, izda frott tal-eta avvanzata li ghandu. Fil-fehma tal-
Qorti, dan I-argument m’ghandux mis-sewwa u l|-attur ma ged jaghmel
xejn ghajr li jipprova jbella’ r-ross bil-labra! F’dan ir-rigward il-Qorti ma
tarax li ghandha ghalfejn tghid aktar ghajr li tfakkar lill-attur li ghall-
mistoqgsija partikolari li saritlu mill-Ewwel Qorti fl-ahhar kontroezami li
sarlu, huwa wiegeb lill-Qorti b’dan il-mod: “Le, u t-tifel ma ammettiex

kemm hallas u jiena naf kemm hallas ghax lili galli, imma jien mhux

ser nghid”?*

28. lI-Qorti langas ma ssib ta’ fejda I-ilmenti tal-attur dwar il-konkluzjoni

tal-Ewwel Qorti li r-registru tal-ispejjez li gie pprezentat minn bintu

23 Ara |-kontroezami tal-konvenut, fol. 328.
24 Estratt mehud mit-traskrizzjoni tal-kontroezami tal-attur li sarlu waqt is-seduta tal-14 ta’ Lulju,
2017, fol. 371 tergo.

Marthese Azzopardi kien “iffalsifikat’, u li dik l-istess Qorti ma tatx piz
xieraq lix-xhieda ta’ wliedu Marthese Azzopardi u Mary Grace Bonavia.
Ghalkemm fl-affidavits taghhom, dawn tal-ahhar ‘ikkonfermaw’ li I-
affarijiet li ged jitlob missierhom f'din il-kawza huma kollha tieghu u mhux
ta’ huhom Anthony Azzopardi, meta gew biex jixhdu in kontroezami, it-
tnejn li huma wrew kif il-Qorti ma setghetx toqghod fughom. Fil-fatt, mill-
kontroezami tat-tnejn li huma rrizulta li dawn ma kinux midhla tax-xoghol
tal-ghalqa, tant Ii filwaqt li Mary Grace Bonavia ammettiet li ma kinitx taf
x’kienu |-affarijiet kollha li kien ged jitlob missierha fil-kawza, u langas ma
kienet taf x’kienu l-oggetti li missierha kien allegatament xtara minghand
Frans Borg,?® ohtha Marthese Azzopardi ammettiet li ma kintix taf jekk
huha Anthony Azzopardi kellux xi makkinarju tieghu personali.?® Sa fejn
imbaghad ghandu x’jagsam mal-konkluzjoni tal-Ewwel Qorti dwar ir-
registru tal-ispejjez,?’ il-Qorti tqis li rrispettivament minn kull argument
dwar il-genwinita ta’ dak id-dokument, f'kull kaz, I-informazzjoni li tirrizulta
minn dak id-dokument mhijiex specifika bizzejjed biex ixxejjen it-talbiet
rikonvenzjonali tal-konvenut, u wisq anqas suffi¢jenti biex tipprova li |-
attur huwa s-sid tal-oggetti kollha li nizzel fil-listi ‘Dok GA1'?® u ‘Dok

GA3';2®

25 Ara t-traskrizzjoni tal-kontroezami ta’ Mary Grace Bonavia, li sar waqt is-seduta tas-16 ta’
Jannar, 2017, fol. 274 u 275.

26 Ara t-traskrizzjoni tal-kontroezami ta’ Marthese Azzopardi, li sar wagqt is-seduta tal-14 ta’
Novembru 2016, fol. 233.

27 ‘Dok MA1’, fol. 26-40.

28 Fol. 17.

29 Fol. 19.

29. Fuq nota ahharija, il-Qorti tinnota li fit-talbiet finali tar-rikors tal-
appell ewlieni, |-attur talab ukoll sabiex tigi kancellata dik il-parti tas-
sentenza appellata li fiha ntlagghu r-raba’ u I-hames ec¢ezzjonijiet tal-
konvenut li tgajmu bhala difiza ghall-pretensjoni tieghu ghall-hlas tad-
danni. Ghalkemm talab dan, I-attur perd naqas ghalkollox milli jsostni din
it-talba b’xi argumenti specifici, u fug hekk biss din it-talba ghandha tigi
michuda.*® Bla hsara ghal dan, il-Qorti jidhrilha li f'kull kaz, I-Ewwel Qorti
ghamlet sew li laqghet ir-raba’ u |-hames ec¢ezzjonijiet tal-konvenut,
filwaqt li cahdet ghalkollox it-tielet, ir-raba’ u I-hames talbiet tal-attur. Kif
inghad tajjeb fis-sentenza appellata, I-attur naqas ghalkollox milli jressaq
imgar l-icken prova dwar it-telf ta’ gligh jew danni materjali li allega i
garrab, u ghaldagstant I-attur ma jista’ gatt jippretendi li I-Qorti ghandha

tordna lill-konvenut sabiex ihallsu d-danni;

30. Meqjus dan kollu, din il-Qorti jidhrilha li I-attur Orazio Azzopardi, ma
jista’ gatt jippretendi li I-Ewwel Qorti kellha tilga’ t-talbiet kollha tieghu
filwaqt li tichad I-azzjoni rikonvenzjonali tal-konvenut fis-shih taghha. Fid-

dawl ta’ dan, l-appell ewlieni gieghed ghalhekk jintlaga’ biss sa fejn

ghandu x’jagsam mal-oggetti li tnizzlu f paragrafu 19 ta’ din is-sentenza;

31. Imiss issa |i jitgies l-appell in€identali tal-konvenut Anthony

Azzopardi li fih ged jitressqu zewg aggraviji;

80 Ara f'dan is-sens is-sentenza fil-kawza fl-ismijiet ta’ Alicia Meliak v. Coldomiro Meilak,
deciza mill-Qorti Kostituzzjonali fit-12 ta’ Mejju, 2022 (Rik. 174/2014/1).

32. Fl-ewwel aggravju tal-appell inc¢identali |-konvenut qieghed

jirreferi ghall-ewwel u t-tieni talbiet rikonvenzjonali tieghu u jargumenta i

hekk kif giet biex tfassal is-sentenza appellata, I-Ewwel Qorti ‘nagset’ milli

tindika ¢certu oggetti li gew imnizzla minnu fil-lista ta’ oggetti li hemez

flimkien mal-affidavit tieghu (Dok A12).3! L-oggetti li jirreferi ghalihom il-

konvenut huma dawn:

(@) il-'‘Baler’ Massey Ferguson;

(b) ix-xafra tal-hsad mudell ‘Kone’;

(c) ll-pompa tal-hama;

(d) it-tank tal-bexx komplut bil-7iner’ ta’ 200 litru;

(e) ll-lotta’ ‘spare parts’li “jistghu jkunu” fil-garaxx tieghu li ged jghid

li ma jistax jac¢edi ghalih;

() ll-geddiesa tal-mudell Taljan;

(@) ll-pompa tal-ilma 2 inch electric single phase;

81 Fol. 175-176.

(h)  ll-pompa tal-ilma 3 phase;

33. Skont il-konvenut rikonvenzjonant, I-Ewwel Qorti ma kellha |-ebda
raguni tajba biex toqghod lura milli tordna lill-attur rikonvenzjonat sabiex
iroddlu lura dawn l-oggetti u dan ghaliex, fi kliemu, huwa ressaq I-istess
provi kemm fir-rigward ta’ dawn [-oggetti kif ukoll fir-rigward tal-oggetti |-
ohrajn li I-Ewwel Qorti lagghet it-talbiet rikonvenzjonali dwarhom. Jghid
ukoll Ii l-attur, fl-ebda hin m’ghamel xi referenza lejn dawn l-oggetti, u
skont il-konvenut fjidher’ li dawn |-oggetti ma gewx indikati fil-parti
dispozittiva tas-sentenza appellata ‘bi zball genwin’. 1zid jghid li ‘bi zball
genwin’ iehor, I-Ewwel Qorti ordnat illi “r-reaper ta’ 6 piedi” ghandu jigi
ritornat lilu, mandanakollu I-Ewwel Qorti kellha taghmel referenza ghal
zewg oggetti u ¢joe (i) ir-ripper u (ii) ir-romblu ta’ sitt piedi. Skont il-
konvenut, dan il-fattur ikompli jikkonferma kemm |-Ewwel Qorti riedet
tilga’ t-talbiet tieghu fir-rigward tal-oggetti kollha li ssemmew minnu f‘Dok

A12;

34. Inc¢identalment, l-attur Orazio Azzopardi laga’ ghal dan |-aggravju
billi ssottometta li dan l-aggravju huwa ‘null’ ghaliex il-ligi ma taghtix lok
ghal appell ab omissa decisione. Skont l-attur, ir-rimedju tal-konvenut
kien dak imnizzel fl-artikolu 235 tal-Kap 12, u ¢joe li fi zmien hmistax-il

jum mis-sentenza kellu jsir rikors li bih kellu jitlob lill-Ewwel Qorti sabiex

tagta’ dik ‘it-talba’. L-attur ikompli jghid li fin-nugqas ta’ dak ir-rikors, li ma
sarx, il-konvenut ghandu issa r-rimedju li jerga’ jressaq kawza ohra dwar
dawk l-oggetti. B’'mod sussidjarju, |-attur imbaghad jargumenta li jekk din
il-Qorti ma tqgisx dan l-aggravju bhala ‘null’, ghandu jirrizultalha Ii
“effettivament I-Ewwel Onorabbli Qorti ppronunzjat ruhha fuq uhud mill-

ghodda u I-aggeggi” li gew imsemmija mill-konvenut fl-appell in¢identali;

35. F’dan il-kuntest, il-Qorti tibda biex tghid li ma taqgbilx mal-attur li I-
ewwel aggravju tal-appell in¢identali huwa null ghaliex jaga’ taht il-kaz ta’
‘ab omissa decisione’. Fil-fehma tal-Qorti, f'dan il-kaz ma jistax jinghad li
I-Ewwel Qorti halliet “barra fid-decizjoni wahda mit-talbiet proposti” kif
jghid l-artikolu 253 tal-Kap. 12. Kemm hu hekk, minn harsa lejn it-tielet
paragrafu tal-parti dispozittiva tas-sentenza appellata jirrizulta li [-Ewwel
Qorti ghamlitha c¢ara li kienet ged: ‘“[tliiga’ I-ewwel u t-tieni talbiet tal-

konvenut rikonvenzjonant limitament ghall-ogqgetti li ser jiqu deskritti

hawn taht”. Fil-fehma tal-Qorti, dan il-kliem ma jfisser xejn ghajr li I-
Ewwel Qorti kienet ged tic¢had I|-ewwel u t-tieni talbiet tal-konvenut
rikonvenzjonant u dan sa fejn ghandu x’jagsam ma’ dawk l-oggetti li
thallew barra fdak il-paragrafu. Dan kollu jirrizulta wkoll mit-tieni
paragrafu tal-parti dispozittiva tas-sentenza appellata fejn hemmhekk, |-
Ewwel Qorti ghamlitha ¢ara li ma kinitx ged tichad I-ewwel ec¢¢ezzjoni tal-
attur rikonvenzjonat ghalkollox, izda “limitament ghall-oggetti li ser jigu

indikati aktar ‘I isfel’;

36. Issa li nghad dan, il-Qorti jidhrilha Ii fil-parti |-kbira tieghu dan I-
aggravju xorta wahda mhuwiex fondat. Ibda biex li kif jghid sewwa |-attur,

[-Ewwel Qorti inkludiet: (i) il-pompa tal-hama, (ii) il-pompa tal-ilma 2

inch electric single phase, u (iii) -pompa tal-ilma 3 phase, fir-raba’

paragrafu tal-parti dispozittiva tas-sentenza appellata. Barra minn hekk,
fil-konsiderazzjonijiet taghha I-Ewwel Qorti ghamlitha wkoll ¢ara bizzejjed
li: “/-pompa tal-hama Ii giet akkwistata minghand hut Frans Borg, ... U z-
zewg pompi tal-ilma, dik single phase u dik 3 phase, ghandhom jinghataw
lill-attur, jew jibqghu mizmuma minnu stante I-allegazzjoni tal-konvenut li
dawn diga qeghdin fil-pussess tieghu”. Mhuwiex ghalhekk il-kaz li I-Ewwel
Qorti “bi zball’ nagset milli tinkludi dawn [-oggetti fil-lista ta’ oggetti li
ghandhom jintraddu lura lill-konvenut. F’kull kaz, il-konvenut langas ma
ressaq argumenti sodi bizzejjed li jispjegaw ghalfejn I-Ewwel Qorti kellha
tilga’ I-ewwel zewq talbiet tieghu u dan anke fir-rigward ta’ dawn l-oggetti.
Fuqg kollox din il-Qorti langas ma jidhrilha li I-appellant irnexxielu jressaq

Xi prova tajba bizzejjed li biha wera kif dawn I-oggetti huma tieghu;

37. Hekk ukoll mhuwiex misthoqq I-ewwel aggravju tal-appell

inCidentali u dan sa fejn ghandu x’jagsam: (i) mal-‘baler’ Massey

Ferquson, (ii) il-geddiesa tal-mudell Taljan; u (iii) il-lot ta’ ‘spare

J

parts’. Dwar dawn tal-ahhar, u ¢joe I-lot ta’ ‘spare parts’, il-Qorti hija tal-

fehma li I-konvenut ma jista’ gatt jippretendi li I-Ewwel Qorti kellha tilga’ t-

talba tieghu meta lanqas biss ma ndenja ruhu li jispecifika x’kienu dawn
I-ispare parts’, u aghar minn hekk, meta huwa stess nizzel li dawn
“suppost geghdin fil-garaxx” tieghu stess!®? Jekk ‘suppost qeghdin’ fil-
garaxx tieghu, allura m’hemm xejn Xxjjigi ritornat. Sa fejn imbaghad
ghandu x’jagsam mal-‘baler’ Massey Ferguson u I-geddiesa tal-mudell
Taljan, il-Qorti tosserva li dan il-makkinarju ma kienx imnizzel bhala parti
mill-makkinarju li I-konvenut originarjament nizzel fparagrafu 5 tar-rikors
mahluf, u zdiedu fil-lista li nthemzet mal-affidavit tieghu u mmarkata bhala
‘Dok A12’. L-istess, hawnhekk il-konvenut nagas ghalkollox milli jressaq
I-icken spjegazzjoni dwar kif, minghand min u meta xtara dawn Il-oggetti,
u ghalhekk din il-Qorti ma tistax tlum lill-Ewwel Qorti li ma nkludietx lil dan

il-makkinarju bhala parti mill-oggetti li I-attur ghandu jroddlu lura;

38. Ma jistax pero jinghad l-istess: (i) ghax-xafra tal-hsad tal-mudell

‘Kone’, (ii) it-tank tal-bexx komplut bil-‘/iner’ ta’ 200 litru, u (iii) r-

romblu tas-sitt piedi. Mill-provi jirrizulta li dawn it-tliet oggetti kienu parti

mit-taghmir li nkiseb minghand Frans Borg.*? Kif rajna aktar kmieni, Frans
Borg kellu x’jagsam biss mal-konvenut u mhux mal-attur, u fid-dawl ta’
dak li ntqal aktar kmieni,?* il-Qorti thoss li I-konvenut rikonvenzjonant

ghandu ragun jghid li I-Ewwel Qorti kellha tinkludi dawn |-oggetti flimkien

32 Ara ‘Dok A12’, fol. 175.

33 Ara fost I-ohrajn: (i) l-iskrittura ffirmata bejn Frans Borg u I-konvenut, li fiha ssir referenza ghal
“xafra tal-hsad”, fol. 131; (ii) l-affidavit tal-attur li fih jammetti li t-tank tal-bexx komplut bil-Jiner’
ta’ 200 litru kien parti mill-ghodda li gew akkwistati minghand Frans Borg, fol. 82; u (iii) ix-xhieda
ta’ Frans Borg, moghtija waqt is-seduta tat-18 ta’ Novembru, 2015, fol. 76.

34 Ara paragrafu 24 ta’ din is-sentenza.

mal-lista tal-oggetti li tnizZlu fit-tielet paragrafu tal-parti dispozittiva tas-

sentenza appellata;

39. L-ewwel aggravju tal-appell in¢identali gieghed ghalhekk jintlaga’

biss sa fejn ghandhom x’jagsmu l-oggetti msemmija fil-paragrafu ta’ gabel

dan;

40. Jifdal biss it-tieni agqgravju tal-appell incidentali li fih il-konvenut

gieghed jilmenta mid-decizjoni tal-Ewwel Qorti dwar il-kap tal-ispejjez. |I-
konvenut jghid li dawn il-pro¢eduri saru unikament tort tal-attur u dan
b’tentattiv garrieqi li jipprova jiehu dak |li mhuwiex tieghu. Jghid ukoll li
missieru l-attur ma ddejjagx jixhed il-falz quddiem |-Ewwel Qorti u i
ghalhekk mhuwiex sewwa li huwa gie ordnat biex ibati nofs I-ispejjez tal-

kawza;

41. Ghalkemm din il-Qorti ged tithem lill-konvenut, xieraq jitfakkar li I-
kundanna ghall-hlas tal-ispejjez hija regolata mil-ligi u dan fl-artikolu 223
tal-Kap 12 tal-Ligijiet ta’” Malta. Minn gari tat-tieni sub-in¢iz ta’ dan I-
artikolu jirrizulta li gsim tal-ispejjez bejn il-partjiet fkaz illi kull parti tkun
telliefa f'xi punt tal-kawza hija kwistjoni mhollija ghalkollox fid-diskrezzjoni

tal-Qorti.3® Peress li fdan il-kaz, iz-zewg partijiet kienu tabilhaqq telliefa

35 Ara fdan is-sens is-sentenzi fil-kawzi fl-ismijiet ta’: Peter Paul Lanzon et v. L-Avukat tal-
Istat et. dec¢iza mill-Qorti Kostituzzjonali fis-27 ta’ Ottubru, 2021 (Rik.. 112/2018/1).

fxi punt tal-kawza, il-Qorti ma tarax li hemm lok li tiddisturba d-

diskrezzjoni tal-Ewwel Qorti dwar il-hlas tal-ispejjez;

42.

It-tieni aggravju tal-appell in¢identali gieghed ghalhekk jigi mi¢hud;

Decide

Ghal dawn ir-ragunijiet, din il-Qorti taqta’ u tiddeciedi billi tilga’

parzialment kemm |-appell ewlieni kif ukoll I-appell in¢identali, u b’hekk

ge

d tirriforma s-sentenza moghtija mill-Prim’Awla tal-Qorti Civili fis-26 ta’

Frar, 2018, u dan billi:

) Tilga’ limitatament |-ewwel u t-tieni talbiet tal-attur Orazio sive
Grezzju Azzopardi u dan ukoll fir-rigward: tal-‘welding set’ li jinsab fil-
garaxx tal-konvenut fBulebel iz-Zghir, is-sitt (6) rollijiet tax-xibka tas-
serer, I-erbgha u ghoxrin (24) roll tal-karti bil-kitba, il-‘plastic sleeves’,
iI-hadid tat-tarag, iz-zewg kaxxi ‘t-shirts’ tad-ditta u I-lott linef, kif ukoll
|-‘oasis bases’, ‘swags’ u |-frieket tal-plastik, li jinsabu mahzuna fil-
kantina tar-residenza tal-konvenut Anthony Azzopardi, u tikkundanna
lill-istess Anthony Azzopardi sabiex jirritorna lura dawn l|-oggetti lil
Orazio sive Grezzju Azzopardi flimkien mal-oggetti msemmija fir-raba’
paragrafu tal-parti dispozittiva tas-sentenza appellata, u dan fi zmien

tletin (30) jum mid-data ta’ din is-sentenza,;

(i)  Thassarha limitatament sa fejn lagghet I-ewwel u t-tieni talbiet
tal-konvenut rikonvenzjonant Anthony Azzopardi u dan biss fir-rigward:
tal-mutur tal-hart tad-ditta ‘Lombardini”, il-mutur tal-hart tal-petrol, u I-

mutur tal-hart ‘Koti-m”;

(i)  Tilga’ limitatament Il-ewwel u t-tieni talbiet tal-konvenut
rikonvenzjonant Anthony Azzopardi u dan ukoll fir-rigward tax-xafra tal-
hsad tal-mudell ‘Kone’, it-tank tal-bexx komplut bil-‘/iner’ ta’ 200 litru, u
r-romblu ta’ sitt piedi, u tikkundanna lil Orazio sive Grezzju Azzopardi
sabiex jirritorna lura dawn l-oggetti lil Anthony Azzopardi u dan flimkien
mal-oggetti msemmija fit-tielet paragrafu tal-parti dispozittiva tas-
sentenza appellata, bl-ec¢¢ezzjoni tal-muturi tal-hart imsemmija fil-
paragrafu ta’ qabel dan, u dan fi zmien ta’ tletin (30) jum mid-data ta’

din is-sentenza;

Mill-bgija, tikkonferma s-sentenza tal-Ewwel Qorti sa fejn kompatibbli ma’

din is-sentenza.

L-ispejjez kollha marbuta mal-appell ewlieni ghandhom jigu magsuma fil-

proporzjon ta’ tliet kwarti (3/4) ghal Orazio sive Grezzju Azzopardi, filwaqt

li I-kwart (*/4) rimanenti ghal Anthony Azzopardi.

L-ispejjez kollha marbuta mal-appell in¢identali ghandhom imbaghad jigu
mhallsa fil-proporzjon ta’ tlett kwarti (3/2) minn Anthony Azzopardi, filwaqt

li kwart (/1) l-iehor minn Orazio sive Grezzju Azzopardi.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
rm

